
Ishvara Stotram 2

ఈశ్వరస్తోత్రమ్  ౨

అథ ద్విషష్టితమః  పటలః
శ్రీఆనన్దభైరవీ    ఉవాచ
అథ నాథ ప్రవక్ష్యేఽహం  కాకినీగురుదేవయోః ।
మన్త్రోద్ధారస్తవ    జ్ఞానం  యేన సిద్ధో భవేద్ యతిః ॥౬౨-౧॥
ఏతత్స్తవనపాఠేన  సహస్రాఖ్యాన్తసిద్ధిషు   ।
రాజత్వం లభతే సద్యోఽథవాయోగీ చ సమ్పది ॥౬౨-౨॥
యథా జనకరాజా చ విషయే గురుభక్తిమాన్ ।
మహాసిద్ధో మహాజ్ఞానీ  తథా భవతి సాధకః ॥౬౨-౩॥
సురా నాగా రుద్రగణాః  సర్వే విద్యార్థసేవకాః  ।
యోగీ జ్ఞానీ  తథా సిద్ధాః  ఖేచరా యక్షరాక్షసాః ॥౬౨-౪॥
మునయః క్రోధవేతాలాస్తథా  చణ్డేశ్వరాదయః  ।
ఏతచ్ఛుభస్తవేన్ద్రేణ  స్తుత్వా సర్వత్ర సిద్ధిగాః  ॥౬౨-౫॥
పూర్ణః  పూర్ణేన్దుబిమ్బాననకమలకటాక్షాదఘౌఘాపహారీ 
నారీన్ధాతా  విధాతా సమవతి న చ తాన్యోగయోగ్యాన్ మహేన్ద్రాన్  ।
సమ్పత్తిప్రాణయోగీ  నిరవధివరదానన్దగోప్తా  శరీరో
బాలో మృత్యుఞ్జయస్య  ప్రభురితి  భయహా పాతు మే గుప్తదేహమ్ ॥౬౨-౬॥
కామక్రోధాపహన్తా  జనయతి భరతాన్ భారతాన్ పాతు పృథ్వీం
యోయోగీ భావయోగీ మమ కులఫలదః సర్వదా శం కరోతు ।
తత్క్రోడే లోకచక్రం  తిలతులతులసేసన్నిభం భాతి సూక్ష్మం
తచ్ఛ్రీనాథాఙ్ఘ్రిపాదద్వయమజరమహం  భావయే హృత్ప్రపఞ్చే ॥౬౨-౭॥
మాయాంమోహే వివేకీ శత-కితవ-రిపూచ్ఛేదకః ప్రేరకస్థ  -
కోర్షాణీ  గుప్తతన్ద్రావనిభవమనుజో యో మహామఙ్గలస్థః   ।
లోకాతీతో తితీరో జయ జయ కరుణానాథ దాతా తపస్వీ

మన్త్రోద్ధారార్థగుప్తం    సమవతి య ఇహ ప్రాణనాథం  తమీడే ॥౬౨-౮॥
భావాన్తో యోఽతిగుర్వీ హృది జయకమలేఽతేఽమరప్రత్యథర్వో
వాగ్దేవీ  దేవతాయై నమ ఇతి మనునా మోహితో వాక్పతీశః ।
మన్త్రార్థోద్దీపనాఖ్యో    విజయసఖాకోటిభిర్వేష్టితో యో
బాలార్కానన్దరశ్మిప్రచయశతమఖః   పాతు మాం దుఃఖజాలాత్ ॥౬౨-౯॥
హృష్టాఙ్గా  సఙ్గతాఙ్గాననవిమలశిఖాకోటిభిర్వర్జితో   యో
మన్త్రాచ్చైతన్యహర్తా   ప్రణవమయశివం  తత్సదాన్తే శివం చ ।
ధ్యాత్వా మాహేశ్వరాయాం నమ ఇతి జపనాత్ తే మహేన్ద్రాధిపః  స్యాత్
కాలీపుత్రః  స ఏవ త్వమభయవరదః సేవ్యతే యైః  స ముక్తః ॥౬౨-౧౦॥
హంసః ప్రాణావిహన్తా  త్వమఖిలవరదస్త్వం నిదానః ప్రధానః
శాన్తీశస్త్వం  ప్రతిష్ఠః   ప్రణవశివసదాభద్రమాహేశ్వరాయ   ।
అన్తేఽత్యుచ్చైర్నమోఽన్తే  మనుమిహ జపతే సమ్పదే దోషభఙ్గా -

దానన్దాబ్ధౌ  త్వమీశో గురురిహ చపలం చాపలం మాం ప్రపాహి  ॥౬౨-౧౧॥
ఆనన్దోద్రేకకారీ   త్వమపి సకరుణాసాగరో భక్తిదాతా
దాతా విద్యాధరీణాం త్వమపి సురరిపుః పార్వతీప్రాణనాథః  ।
తారే బిన్ద్వాధరాఢ్యం  క్షరమథవిధుమత్తం మన్త్రమేకాక్షరం  తే
తారాన్తం త్ర్యక్షరన్తం  ప్రజపతి  యదియోయోగిరాడ్ భూతలే స్యాత్ ॥౬౨-౧౨॥
సర్పాణ్డస్థం   సుసిద్ధో హరవిధుమధరం చన్ద్రబిన్దుస్వరూపం 
జప్త్వా నిత్యం విలోమం ప్రణవమృతిహరం  వహ్నికాన్తా తదన్తే ।
ఏతద్రూపం  పదం యో భజతి వరగతం హేమమఞ్జీరనాదం
మమ్రేక్షానన్దచిత్తం    విజయవరకులానన్దదః  ప్రాణగం  తే ॥౬౨-౧౩॥
ఉచ్చాటే మోహనే వాప్యరివశసమయే శాన్తిపుష్ట్యాన్తవశ్యే 
తే మన్త్రాన్  యోజయిత్వా జపతి యది సుధీః శ్రీపదాబ్జావలమ్బీ   ।
సిధ్యేత్ షట్కర్మసారం పరమగురుగతః స భవేత్ కల్పశాఖీ
రాజేన్ద్రః  సర్వలోకే ధనపతిసదృశః శమ్భునాథప్రసాదాత్  ॥౬౨-౧౪॥
ఖాన్తం శక్రాదిరూఢం  విధునయనయుతం కామబీజం త్రిశక్తిం 
చాద్యేఽన్తే ఓం శివాయానలవధుమిలితంయో జపేన్నాథమన్త్రమ్  ।
తేనామ్నాయో జపిత్వా కులపథనిరతః సాధకః శ్రీవరేణ్యః
కిం తస్యాసాధ్యసిద్ధిం  త్రిజగతి  స సుఖీ సన్ముఖీయోగమార్గీ ॥౬౨-౧౫॥

సర్వాతీతో విహారీ పదగతిరహితః సర్వగామీ విరామీ
హస్తాభావో వినేతా నిరవధివరదః సర్వరూపీ విరూపీ ।
మన్త్రజ్ఞస్త్వం    సుమన్త్రీ మహమయసమయః సంశయాసారహన్తా
మన్తా విశ్వేశ్వరీణాం పరపశుపతయేఽన్తే నమః పాతు నమ్రమ్  ॥౬౨-౧౬॥
యోగీ భోగీ విరాగీ త్వమతులవిభవః సమ్భవః పఞ్చచూడో
వాణీ శేషః ప్రియేశః  శశిగ్రథితమృడాశోభితాఙ్గో  హ్యనఙ్గః  ।
కామోమాయా రమేశః ప్రథమదినకరశ్రేణి   శోభావలిప్తః
సర్వాఙ్గం  యః ప్రపాయాదమలకమలగః  క్రోధగో యోఽవలోకమ్ ॥౬౨-౧౭॥
ఏతచ్ఛ్రీశఙ్కరస్తోత్రం  యః పఠేన్నియతః శుచిః ।
సంవత్సరాద్ భవేత్ సిద్ధిః  సర్వజ్ఞానప్రదాయినీ   ॥౬౨-౧౮॥
శుచౌ వాప్యశుచౌ స్తౌతి భక్త్యా యః సాధకోత్తమః ।
స సర్వయాతనాముక్తో యోగీ గ్రన్థివిభేదకః   ॥౬౨-౧౯॥
అకస్మాత్ సిద్ధిమాప్నోతి  ప్రేమానన్దసుభక్తిదామ్   ।
శతమష్టోత్తరం   చాస్య పురశ్చర్యావిధిః స్మృతః ॥౬౨-౨౦॥
న స్నానం న జపః కార్యం న పూజాదివిధానకమ్ ।
కేవలం స్తవపాఠేనానాహతే సుస్థిరో  భవేత్ ॥౬౨-౨౧॥
చిరఞ్జీవీ  వీతరాగో వీతసంసారభావనః ।
పఠిత్వా ధారయిత్వా చయోగభ్రష్టో  న సమ్భవేత్ ।
అనాయాసేయోగసిద్ధిం  ప్రాప్నోతి  విపులాం శ్రియమ్  ॥౬౨-౨౨॥
ఇతి శ్రీరుద్రయామలే   ఉత్తరతన్త్రే మహాతన్త్రోద్దీపనే   సిద్ధమన్త్రప్రకరణే  
షట్చక్రప్రకాశే   భైరవీభైరవసంవాదే   ఈశ్వరస్తోత్రవిన్యాసో  నామ
ద్విషష్టితమః  పటలః ॥౬౨॥
The numbers correspond to paTala and verse numbers from

Rudrayamala uttaratantra.

